
				આ પાનાનું પ્રુફરીડિંગ થઈ ગયું છે


એક રાજાનો કુંવર શિકારે આવ્યો.

છોડી ! છોડી ! કોણ છું ?

ભૂત છું ? પ્રેત છું ?

ડાકણ છું ? શાકણ છું ?


ના બા, ભૂત નથી પ્રેત નથી,

ડાકણ નથી, શાકણ નથી.

છોડી ! છોડી ! વરને !

ના બા; તમે રાજા લોક !

કોળીની છોડી કેમ વરાય !






વરાય તો ય વર, ના વરાય તો ય વર.

છોડી કહે, આજથી આઠે  દહાડે આવજો




આજથી આઠે વારે આવજો

કંકુનો પડો લાવજો

નાડાનો છડો લાવજો

સાત સોપારી લાવજો

પીળું-શું પાનેતર લાવજો


લીલું-શું નાળિયેર લાવજો

આલાલીલા વાંસ વેડાવજો

નવરંગી ચોરી ચિતરાવજો

વાગતે ને ઢોલે આવજો !


આજથી આઠે  દહાડે આવ્યો

આજથી આઠે વારે આવ્યો

કંકુનો પડો લાવ્યો

નાડાનો છડો લાવ્યો

પીળું-શું પાનેતર લાવ્યો


લીલું-શું નાળિયેર લાવ્યો

આલાલીલા વાંસ વેડાવ્યા

નવરંગી ચોરી ચિતરાવી

વાગતે ને ઢોલે આવ્યો

એ તો પરણવા બેઠાં.

